Cé sinne
Déanann Comhairle Cathrach Bhaile Átha Cliath suíomh gréasáin Voter.ie a riar ar son Chomhairle Cathrach Bhaile Átha Cliath, agus Chomhairlí Contae Fhine Gall, Dhún Laoghaire-Ráth an Dúin, Bhaile Átha Cliath Theas chun an Clár Toghthóirí a ullmhú.  
Tá seoladh cláraithe ag Comhairle Cathrach Bhaile Átha Cliath ag Oifigí na Cathrach, Cé an Adhmaid, Baile Átha Cliath 8, Baile Átha Cliath. Is í atá mar rialaitheoir ar do shonraí pearsanta. Is é cuspóir an ráitis príobháideachta seo tú a chur ar an eolas faoi na sonraí pearsanta a bhaineann leat a bhailímid agus na dóigheanna a n-úsáidimid sonraí dá leithéid. 
Baineann an ráiteas príobháideachta le suíomh gréasáin Voter.ie.

Cén fáth a bhfuil do chuid faisnéise ag teastáil uainn? 
Déanaimid sonraí pearsanta a bhailiú agus a phróiseáil chun na gcríoch seo a leanas: 
· Chun gur féidir leat clárú mar vótálaí nua ar líne
· Chun gur féidir leat do shonraí toghcháin a sheiceáil ar líne 
· Chun gur féidir leat do shonraí toghcháin a choinneáil/ a nuashonrú ar líne 
· Chun an Clár Toghthóirí a ullmhú

Cad iad na sonraí pearsanta a bhailímid agus a phróiseálaimid?

Seo a leanas na catagóirí de shonraí pearsanta a thugann tú féin agus a bhailíonn Voter.ie 
· Ainm
· Seoladh (seoladh reatha agus seoladh roimhe seo) 
· Dáta breithe 
· Saoránacht
· Sonraí teagmhála 
· Uimhir PSP (tá an t-eolas seo de dhíth chun críocha fíoraithe amháin)

Comhroinnt Sonraí
· An Roinn Gnóthaí Fostaíochta agus Coimirce Sóisialaí  - fíoraímid do chéannacht trí d’ainm, do dháta breithe, agus do UPSP a chur isteach chuig seirbhís céannachta ar líne MyGovID.
· Comhroinneann 4 údarás áitiúla Bhaile Átha Cliath eolas faoin gclár toghthóirí d’fhonn an Clár Toghthóirí a ullmhú
· Faigheann Baill Thofa (Comhairleoirí, TDanna,FPEnna, Seanadóirí) agus páirtithe polaitíochta cóip den chlár toghthóirí
· An tSeirbhís Cúirteanna chun críche Seirbhís Giúiré 
Faigheann Oifigí Poist, Stáisiúin na nGardaí, Leabharlanna, an Cláraitheoir Contae agus Ceann Comhairimh an Toghcháin cóip den Chlár Toghthóirí faoin Acht Toghcháin 1992.

Ceanglas Sonraí Pearsanta a Sholáthar 

Má tá tú ag iarraidh Voter.ie a úsáid chun clarú, nó do sheoladh nó sonraí eile a athrú, ní mór duit d’ainm, do dháta breithe & do UPSP a thabhairt dúinn.  Má tá tú ag iarraidh do shonraí a fhíorú beidh ort d’ainm agus do sheoladh beacht a thabhairt dúinn.

Cad é an Bunús Dlí a mbímid ag brath air le linn dúinn a bheith ag próiseáil do shonraí pearsanta?
Acht Toghcháin 1992 (An Dara Sceideal, mír 5(3)).


Do Chearta

· Tá sé de cheart agat na rudaí seo a iarraidh 
· Cóip de na sonraí atá againn fút  (Ceart Rochtana)
· Go gceartófar aon earráid sna sonraí atá againn fút (Ceart chun Ceartú)

· Is féidir leat a iarraidh go mbainfear d’fhaisnéis den chéad chlár eile a fhoilseofar.




Rúndacht agus Slándáil

Ar feadh an chláraithe le haghaidh ár seirbhísí ar líne agus nuair atá tú ag cur isteach faisnéis atá íogair amhail do UPSP, déantar an fhaisnéis a chriptiú. Déantar é sin chun do rúndacht a chosaint. 

Déantar taifid de gach faisnéis phearsanta a stóráil i mbunachar sonraí láraithe i lárionad sonraí Chomhairle Cathrach Bhaile Átha Cliath.  Tá na háiseanna stórála uile lonnaithe in Éirinn. Glacann Comhairle Cathrach Bhaile Átha Cliath bearta slándála cuí in aghaidh rochtain neamhúdaraithe, nó athrú ar na sonraí nó nochtadh nó scrios na sonraí nó d’fhonn nach gcaillfear ná nach scriosfar de thaisme iad. 




[bookmark: _GoBack]Coinneáil sonraí 

Coinneoidh Comhairle Cathrach Bhaile Átha Cliath na sonraí a thugtar i mbunachar sonraí slán ar mhaithe le riarachán leanúnach, iniúchadh agus athbhreithniú.  Ní choinneoidh Comhairle Cathrach Bhaile Átha Cliath sonraí pearsanta níos faide ná mar atá riachtanach agus/nó mar atá ag teastáil sa dlí.

Féadann Comhairle Cathrach Bhaile Átha Cliath na sonraí a chuirtear isteach a chomhroinnt trí www.voter.ie le gníomhairí áitiúla (Comhairle Contae Fhine Gall, Comhairle Contae Dhún Laoghaire – Ráth an Dúin & Comhairle Contae Bhaile Átha Cliath Theas) d’fhonn an Clár Toghthóirí a ullmhú. Leanfaidh Comhairle Cathrach Bhaile Átha Cliath ar aghaidh mar Rialaitheoir Sonraí do na sonraí seo agus gníomhóidh na gníomhairí údaraithe seo mar Phróiseálaithe Sonraí ar ár son. 


Suíomhanna gréasáin eile

Sa suíomh gréasáin s’againne tá naisc le suíomhanna gréasáin eile. Ní bhaineann an ráiteas príobháideachta seo ach leis an suíomh gréasáin seo agus leis na seirbhísí  a chuireann Comhairle Cathrach Bhaile Átha Cliath i bhfeidhm. Nuair a dhéanann tú nasc le suíomhanna gréasáin eile ba cheart duit á gcuid ráiteas príobháideachta féin a léamh.

Athruithe ar an ráiteas seo

Is féidir go ndéanfaimid nuashonrú uaireanta ar an Ráiteas Príobháideachta seo. Iarraimid ort súil a chaitheamh siar ar an bpolasaí seo go rialta chun teacht ar an eolas is déanaí ar ár gcleachtais phríobháideachta. Sonróidh an Ráiteas Príobháideachta an dáta is deireanaí a ndearnadh leasú ar na téarmaí.

Conas teagmháil a dhéanamh linn  

Le haghaidh ceisteanna a bhaineann le Ráiteas Príobháideachta nó polasaithe Cosanta Sonraí Chomhairle Cathrach Bhaile Átha Cliath, déan teagmháil lenár nOifigeach Cosanta Sonraí ainmnithe.
Is féidir teagmháil a dhéanamh le hOifigeach Cosanta Sonraí Chomhairle Cathrach Bhaile Átha Cliath ar r-phost go dataprotection@dublincity.ie nó ar theileafón 01 222 3775.

Gearáin

Mura bhfuil tú sásta le toradh an fhreagra a fuair tú ó Chomhairle Cathrach Bhaile Átha Cliath maidir le d’iarratas, tá sé de cheart agat gearán a dhéanamh leis an gCoimisiún Cosanta Sonraí agus is féidir go ndéanfaidh siadsan fiosrú ar an gceist duit.  Is é suíomh gréasáin an Choimisiúin  Cosanta Sonraí  www.dataprotection.ie nó is féidir leat teagmháil a dhéanamh lena nOifig ag:
Uimhir Íosghlao: 1890 252 231
R--phost: info@dataprotection.ie
Seoladh Poist: Coimisiún Cosanta Sonraí, Teach na Canála, Bóthar an Stáisiúin, Cúil an tSúdaire, Co.Laoise. R32 AP2
